
Lisi ‘o e Ngaahi Me‘a ke 
Fakatokanga‘i ‘i he Fanongo´

‘Oku lava ‘a ho‘o pēpee´ ‘o fanongo?
‘I hono uike 6, ‘i he taimi ‘oku hoko ai 
ha longoa‘a fakatu‘upakē, ‘oku´ ne:
•	 hahaka pe pete?
•	 hahaka ‘i he‘ene mohe?
•	 ta‘ofi ‘ene huhu´ ‘i ha ki‘i laui 

mōmeniti?
•	 sio hake mei he‘ene huhu?
•	 tangi?

‘I hono mahina 3, ‘oku´ ne:
•	 pete pe tangi ‘i ha hoko mai ‘a ha ongo 

fakatu‘upakē?
•	 tuku ‘ene tangi´ pe kai´ ‘i he taimi 

‘oku´ ke talanoa ai?
•	 ‘ā pe hahaka ‘i ha le‘o lahi ‘a ha me‘a?
•	 ngūngū pe malimali ‘i he taimi ‘oku´ ke 

talanoa ai?
•	 ngaungaue holo hono mata´ ke hanga ki 

ha talanoa?
•	 hangehangē ke sai‘ia ‘i ha ki‘i me‘ava 

‘inga tā fasi pe hiva?
•	 hangehangē ke ne ‘ilo ho le‘o?

‘I hono mahina 5, ‘oku´ ne:
•	 tafoki ‘o hanga ki ha ongo pe ko ha 

taha ‘oku lolotonga lea?
•	 tangi ‘i ha hoko mai ‘a ha ongo 

fakatu‘upakē?
•	 sai‘ia ‘i he tā fasi´/hiva?
•	 ‘ai ha fanga ki‘i ongo fakatalanoa 

kehekehe?
•	 fa‘a fa‘ifa‘itaki‘i ha ngaahi ongo ‘oku´ 

ke ‘ai?

‘I hono mahina 8 –10, ‘oku´ ne:
•	 fakaongoongo hano ui hono hingoa?
•	 tafokifoki holo ke kumi ha ngaahi ongo 

fo‘ou – ‘o a‘u ki he ngaahi ongo le‘o si‘i?
•	 mahino‘i ‘a e “ ‘ikai” mo e “tā-tā”?
•	 fakaongoongo ‘i he taimi ‘oku talanoa 

ai ‘a e kakai?
•	 sai‘ia hono fa‘ifa‘itaki ‘i ‘a e ngaahi ongo?
•	 ngāue‘aki ha fanga ki‘i ongo 

fakatalanoa ‘oku hangē ha‘ane 
talanoa?

•	 feinga ke ne fakatalanoa atu ‘i he 
taimi ‘oku´ ke talanoa ai?

Ko e ngaahi lisi ko eni ‘o e ngaahi me‘a ke 
fakatokanga‘i ‘i he fanongo´, mo e ngaahi lisi ‘o 
e ngaahi me‘a ke fakatokanga‘i´ ma‘a´ e longa‘i 
fānau māhina 8 pe lahi ange ai´, ‘oku hā atu ia ‘i 
he tohi Well Child Tamariki Ora Health Book ‘a 
ho‘o pēpee´.

Kapau ‘oku ‘i ai ha mole ‘i he ongo ‘a 
ho‘o pēpee´, ‘e kau lelei hano ‘ilo‘i vave 
‘o e me‘a´ ni ki he fakalakalaka ‘o ‘ene 
lea´, ako´ mo ‘ene tutupu fakasōsiale´.

Ki ha toe fakamatala lahi ange felāve‘i mo e sivi ‘o e  
fanongo ‘a e ngaahi pēpē toki fanau‘i´, vakai ki he  
uepisaiti ‘a e Va‘a Ngāue Fakafonua ki hono  
Sivi ‘o e Mo‘ui Lelei´ [National Screening  
Unit]: www.nsu.govt.nz

‘Oku ‘atā ke ke ma‘u atu ‘a e nāunau  
ko eni´ mei´ he ‘initaneti´ ‘i he:  
www.healthed.govt.nz.

Sivi ‘o e Ngaahi  
Pēpē Toki Fanau‘i´

Ngaahi sivi mo‘ui lelei  
ta‘etotongi ma‘a ho‘o pēpee´


